
SAMÞYKKT 
um hunda- og kattahald á Dalvík. 

I. KAFLI 
Hundahald. 

1. gr. 

Óheimilt er einstaklingum að halda hunda í Dalvíkurkaupstað nema með sérstöku leyfi 

bæjarstjórnar og að uppfylltum þeim skilyrðum og eftir þeim reglum, sem tilgreindar eru Í 

samþykkt þessari. 

2. gr. 

Leyfi til hundahalds er bundið við nafn tiltekins einstaklings, 18 ára eða eldri og 

ákveðið heimilisfang. Leyfið er ekki framseljanlegt. 

Alla hunda, sem leyfi er veitt fyrir skal skrá á skrifstofu Dalvíkurbæjar og gefa um þá 

eftirfarandi upplýsingar: Tegund, kyn, aldur, lítur og önnur útlitseinkenni og nafn. Þá skal og 

skila nýrri ljósmynd af hundinum. Ekki er þó skylt að skrá hunda fyrr en þeir hafa náð 

þriggja mánaða aldri. 

Sé heimilisfangið sem leyfið er bundið í fjölbýlishúsi (parhúsi, raðhúsi, blokk) skal 

leggja fram skriflegt samþykki annarra húsráðenda eða stjórnar húsfélags (ef það er til). 

Framvísa skal vottorði um ábyrgðartryggingu frá viðurkenndu tryggingarfélagi fyrir 

öllu því tjóni, sem hundurinn kynni að valda þriðja aðila og heilbrigðisvottorði frá dýra- 

lækni. 
Við skráningu skal afhenda eiganda hunds samþykkt þessa og kynna honum ákvæði 

hennar. Jafnframt skal hann undirrita yfirlýsingu þess efnis að hann skuldbindi sig til að 

hlýta í öllu ákvæðum samþykktarinnar. 

3. gr. 

Leyfishafar skulu fylgja eftirfarandi reglum: 

a) Hundurinn skal ekki ganga laus á almannafæri. Undanþegnir eru minkahundar, dýr- 

hundar og sporhundar þegar þeir eru að störfum í gæslu eigenda eða umráðamanna og 

með sérstöku leyfi eftirlitsaðila. 

b) Þess skal gætt að hundurinn valdi ekki hættu, óþægindum eða óþrifnaði né raski ró 

manna. 
c) Óheimilt er að fara með hund inn í almenningsfarartæki, þjónustustofnanir og fyrirtæki, 

einkarekin eða opinber, skóla og aðrar slíkar stofnanir, framleiðslu-, geymslu- og/eða 

sölustaði matvæla auk eftirtalinna staða: 

Vatnsveitur, vatnsból og verndarsvæði þeirra, brunna og sjóveitur. 

Almennings- og útisalerni. 
Sorpgeymslur og sorpförgunarstaði. 

Fangelsi og aðrar vistarverur handtekinna manna. 

Kirkjugarða, bálstofur, líkhús og líkgeymslur. 

d) Hundurinn skal ávallt hafa um hálsinn ól með merki. Á merkið skal skráð skráningar- 

númer hundsins, nafn eiganda, heimilisfang og símanúmer. Á ólina skal einnig fest 

merki (ártal) til sannindamerkis um að greitt hafi verið árlegt skráningar- og eftirlits- 

gjald og að skoðun hafi farið fram samkvæmt e- og f-liðum þessarar greinar. 

e) Leyfishafar skulu árlega (í okt. - nóv.) og á eigin kostnað færa hunda sína til skoðunar 

og hreinsunar hjá dýralækni. 

f) Leyfishafar skulu fyrir árslok ár hvert framvísa á bæjarskrifstofu kvittun fyrir ábyrgðar- 

tryggingu og vottorði frá dýralækni um hreinsun og skoðun. 

£) Við brot á reglum þessum skal veita umráðamanni hunds viðvörun og gera honum ljóst 
að endurtekin brot varða sviptingu leyfis. Við þriðja brot skal leyfið fellt úr gildi. 

Eiganda hundsins skal gefinn 10 daga frestur til að losa sig við hundinn ella verði 

hundinum lógað strax að loknum þeim fresti. 

4. gr. 

Heilbrigðisnefnd eða aðilar á hennar vegum annast framkvæmd og eftirlit með hunda- 
haldi á Dalvík. Leita má aðstoðar lögreglu þegar þörf krefur vegna brota á samþykktum 

þessum. 

Hunda sem ganga lausir má handsama og færa í geymslu. Sama gildir um hættulega 
hunda og óskráða. Tilkynna skal eigendum merktra hunda strax um töku þeirra. 

Teljist hundur hættulegur að mati dýralæknis og/eða eftirlitsmanns, er heimilt að lóga 
honum þegar í stað. Aðra hunda má afhenda, ef leyfi er framvísað, innan 7 daga frá því að 
hundurinn kom í vörslu eftirlitsmanns, gegn greiðslu kostnaðar við handsömun og vörslu. 

Að liðnum þeim fresti er heimilt að lóga hundinum. 

S. gr. 

Gjaldtaka. 

Leyfishafar skulu árlega greiða gjald samkvæmt gjaldskrá sem bæjarstjórn Dalvíkur 

setur og samþykkt er af umhverfisráðherra. Gjald þetta skal standa undir kostnaði bæjarsjóðs 
við skráningu, eftirlit og vörslukostnað sbr. 2. mgr. 4. gr. 

Il. KAFLI 

Katta- og gæludýrahald. 
6. gr. 

Bæjarstjórn er heimilt að takmarka kattahald og annað gæludýrahald í þéttbýli í samráði 
við heilbrigðisnefnd, héraðslækni eða héraðsdýralækni. 

7. gr. 

Allir heimiliskettir skulu bera merkta hálsól með bjöllu, þar sem fram kemur nafn 
eiganda, heimili og símanúmer. 

Eigendum katta og annarra gæludýra er skylt að gæta þess að þau valdi ekki nágrönnum 
ónæði. Berist skriflegar, rökstuddar kvartanir, geta eigendur búist við að verða að sæta 
takmörkunum á dýrahaldi, sbr. 1. mgr. 8. gr. 

Bæjaryfirvöldum er heimilt að láta eyða ómerktum flækingsköttum, enda hafi fram- 

kvæmdin verið auglýst með áberandi hætti í bænum a.m.k. 7 sólarhringum áður en hún á sér 
stað. 

Il1. KAFLI 
Almenn ákvæði. 

8. gr. 

Með brot á samþykkt þessari skal fara samkvæmt ákvæðum laga nr. 81/1988 um 

hollustuhætti og heilbrigðiseftirlit, með síðari breytingum.

9. gr. 

Samþykkt þessi sem er samin og samþykkt af bæjarstjórn Dalvíkur staðfestist hér með 

samkvæmt 18. gr. laga nr. 81/1988 um hollustuhætti og heilbrigðiseftirlit, með síðari breyt- 

ingum. Samþykkt þessi öðlast þegar gildi. 

Umhverfisráðuneytinu, 11. desember 1996. 

F. h. r. 

Ingimar Sigurðsson. 
  

Sigurbjörg Sæmundsdóttir. 

Nr. 652 12. desember 1996 

REGLUGERÐ 
um niðurfellingu reglugerðar nr. 99/1985 um eftirgjöf 
á hinu fasta ársfjórðungsgjaldi fyrir venjulegan síma 

hjá elli- og örorkulífeyrisþegum. 

1. gr. 

Reglugerð nr. 99/1985 um eftirgjöf á hinu fasta ársfjórðungsgjaldi fyrir venjulegan síma 

hjá elli- og örorkulífeyrisþegum skal falla úr gildi frá og með 1. janúar 1997. 

Reglugerð þessi er sett samkvæmt 9. gr. laga nr. 73. 28. maí 1984 um fjarskipti til að 

öðlast gildi 1. janúar 1997. 

Samgönguráðuneytinu, 12. desember 1996. 

Halldór Blöndal. 
  

Halldór S. Kristjánsson. 

Nr. 653 17. desember 1996 

REGLUGERÐ 

um breytingu á reglugerð um hlut Vinnueftirlits ríkisins í tryggingagjaldi 
launagreiðenda nr. 60/1991, ásamt síðari breytingum. 

1. gr. 

Í stað 0,07% í 1. gr. reglugerðarinnar komi 0,06%. 

2. gr. 

Reglugerð þessi, sem sett er skv. 1. tölul. 2. mgr. 3. gr. laga nr. 113/1990 ásamt síðari 

breytingum, öðlast gildi 1. janúar 1997. 

Félagsmálaráðuneytinu, 17. desember 1996. 

Páll Pétursson.


